
I POSTERS EDUCATÎFS  
DI DOPRÂ IN CLASSE

Gnûfs imprescj pal progjet didatic Anìn! 
A rivin i posters educatîfs, un supuart util 
par insegnâ la lenghe furlane in maniere 
simpri plui vivarose, stiçant la curiositât e la 
partecipazion dai fruts.

A son trê posters, un par ogni cicli scolastic:  
SCUELE DE INFANZIE
SCUELE PRIMARIE, pes classis 1e e 2e

SCUELE PRIMARIE, pes classis 3e, 4e e 5e

LA MÊ ZORNADE
Scuele de Infanzie

I dissens, metûts in ordin 
temporâl, a judin il frut a tignî 
a ments lis ativitâts di ogni 
dì e i moments impuartants 
de zornade, tant che fâ di 
gulizion, gustâ, lavâsi i dincj e 
vie indevant...

ALFABET de LENGHE 
FURLANE
Scuele Primarie classis 1e e 2e

Par imparâ a lei e a scrivi l’alfabet e i 
digrams. Cul codiç QR si pues scoltâ la 
pronunzie di ogni letare e des peraulis 
che a tachin cun chel sun. Si pues ancje 
discjamâ il pdf cu lis singulis letaris. Il 
frut al podarà taiâlis fûr, metilis dongje 
e creâ gnovis peraulis, sot de vuide dal 
insegnant.

FRIÛL
Scuele Primarie
classis 3e, 4e e 5e

Par imparâ i confins dal Friûl, 
trop che al è grant, lis citâts plui 
impuartantis e i cinc sîts dal 
Patrimoni mondiâl Unesco. Cul 
codiç QR si pues savê di plui su 
chest ultin argoment e consultâ 
altris materiâi utii.

I posters a son dâts fûr a dutis lis classis  de Scuele de Infanzie e de Scuele Primarie 
li che si insegne la lenghe furlane (L. 482/99 e L.R. 29/2007). 

A misurin 50x70 cm e si puedin discjamâ ancje in formât pdf tal sît www.arlef.it

Progjet promovût de ARLeF – Agjenzie regjonâl pe lenghe furlane, pe metude in vore dal Plan gjenerâl di politiche 
linguistiche pe lenghe furlane 2021-2025 de Regjon Autonome Friûl-Vignesie Julie.

Par informazions: Sportel regjonâl pe lenghe furlane – Tel. 0432 1743400 – scuele@sportelfurlan.eu


